Kraanikausi ravitsõminõ
Viil mõmõ´ aasta tagasi, ku ma väiku olli, oll´ mul köha. Imä ostsõ mullõ rohto. Rohi lõhnas ja oll´ ka maitsõlõ väega jälle. Säänest es taha´ eski suu sisse võtta. Egä kõrd, ku imä topsiga mullõ rohto tõi, vali ma tuu kraanikausist alla. Õks nii, et imä es näe. 

Aig läts, a mu köha es jää´ kuigi järgi. Imä nakas mu roho võtmisõ vasta huvvi tundma. Nii jäigi ma ütel hummukul imäle vahele, ku rohto kraanikausist alla vali. Tuu pääle sai imä kuras ja ütel, et näet, kraanikauss ei köhi inäp sukugi, a su köha om nüüd vaja är´ ravitsõda. Es jääki mul muud üle, ku tull´ toda jälküt rohto võtma nakata.

